
Pennod 31

Darbodion maint

Wrth i fusnesau dyfu ac wrth i allgynnyrch busnesau gynyddu, maen nhw’n aml yn elwa ar ostyngiad mewn
costau cyfartalog cynhyrchu. Bydd cyfanswm y costau’n cynyddu wrth i allgynnyrch gynyddu. Fodd bynnag,
bydd cost cynhyrchu pob uned yn gostwng wrth i allgynnyrch gynyddu. Mae’r gostyngiad hwn mewn costau
cyfartalog wrth i allgynnyrch gynyddu yn dangos bod busnes yn elwa ar ddarbodion maint. Y gostyngiad hwn
mewn costau cyfartalog yw’r hyn sy’n rhoi mantais gystadleuol i fusnesau mwy dros fusnesau llai.

Mae darbodion maint yn agwedd bwysig ar effeithlonrwydd cynhyrchu. Gall darbodion maint gael eu
diffinio fel: ‘y gostyngiad mewn costau cyfartalog cynhyrchu sy’n digwydd wrth i fusnes gynyddu ei raddfa
gynhyrchu’.

Wrth archwilio darbodion maint, mae’n werth edrych ar gostau cyfartalog y busnes yn y tymor byr a’r
tymor hir. Yn y tymor byr, gall costau fod yn amrywiol ac yn sefydlog, ond yn y tymor hir, daw’r holl gostau’n
amrywiol. Er enghraifft, mae rhent sy’n cael ei drafod dros gontract 12 mis yn gost sefydlog yn y tymor byr —
h.y. nid yw’n newid mewn perthynas a newidiadau mewn galw neu allgynnyrch. Fodd bynnag, os yw’r rhent
yn cynyddu ar 61 12 mis, yna mae’n cael ei ystyried yn gost amrywiol hefyd. Y newid hwn i’r holl gostau’n
mynd yn amrywiol sy’n gwahanu’r tymor byr oddi wrth y tymor hir.

Mae cromlin cost gyfartalog pob busnes yn y tymor hir yn cynnwys cyfres o gromliniau costau cyfartalog
tymor byr. Wrth i fusnes dyfu, mae’n symud o un gromlin costau cyfartalog tymor byr i’r llall, ac mae pob un
ohonyn nhw’n mynd yn raddol is, ac felly’n lleihau costau cyfartalog allgynnyrch. Mae hyn yn cael ei ddangos
yn vy graff isod.

Costau Darbodion maint

Cromlinau costau tymor byr a thymor hir

Allgynnyrch

Dychmygwch safle adeiladu sydd ag un fforman ac un gweithiwr. R6l y gweithiwr yw cloddio’r ffosydd; rél y
fforman yw goruchwylio gwaith cloddio’r ffosydd. Mae’r fforman yn ennill £10 yr awr a chyflog y gweithiwr
yw £5 yr awr. Mae’r gweithiwr yn gallu cloddio pum metr o ffos mewn awr. Felly, gydag un gweithiwr, byddai
pob metr o ffos yn costio £3: h.y. cyflog y gweithiwr o £5 yr awr a chyflog y goruchwylydd o £10 yr awr,
wedi’u rhannu &’r 5 metr sy’n cael eu cloddio — sy’n hafal i £3 y metr.

Pe byddai gweithiwr arall yn cael ei gyflogi, yna byddai gennym ni 10m o ffos yr awr am gyfanswm cost o £20
(£10 + £5 + £5). Felly, erbyn hyn, y gost fesul metr o ffos yw £2. Gyda thri gweithiwr, rydym nawr yn gallu
cloddio 15 metr o ffos am gyfanswm cost 0 £25; sy’n rhoi cost o £1.66 y metr. Mae hyn yn cynrychioli costau
cyfartalog gostyngol yn y tymor byr.

Yn y tymor hir, gallai’r safle adeiladu ddefnyddio peiriant cloddio yn hytrach na defnyddio gweithwyr a
rhawiau. Byddai hyn yn ei alluogi i symud ymlaen i gromlin cost gyfartalog tymor byr arall — gan leihau’r
costau cyfartalog posibl ymhellach. Mae hyn yn enghraifft o sut mae darbodion maint yn Ileihau cost
gyfartalog cynhyrchu.

Gallwn ni rannu darbodion maint yn ddau grwp bras, sef mewnol ac allanol.

Gostyngiadau i gostau cyfartalog fesul uned allgynnyrch o ganlyniad i gynyddu effeithlonrwydd mewnol y
busnes.

Prynu

Technegol Ariannol

Darbodion prynu — wrth i fusnesau dyfu, mae maint archebion ar gyfer deunyddiau crai neu gydrannau yn
cynyddu. Yna, gallai hyn arwain at roi disgownt a bydd cost pob cydran unigol yn gostwng. Felly, bydd hyn yn
lleihau’r gost cynhyrchu gyfartalog.

Darbodion technegol — wrth i fusnesau dyfu, gallan nhw brynu’r offer diweddaraf a chyflwyno dulliau
cynhyrchu newydd. Mae hyn yn cynyddu effeithlonrwydd a chynhyrchedd, gan leihau costau cyfartalog
allgynnyrch.

Darbodion ariannol — wrth i fusnesau dyfu, byddan nhw’n gallu manteisio ar amrywiaeth ehangach o gyllid.
Wrth i asedau’r busnes dyfu, gallan nhw gynnig mwy o sicrwydd wrth geisio cael benthyg arian, gan leihau’r
risg i’r benthyciwr. O ganlyniad, yn aml gall busnesau mwy drafod cyfraddau llog mwy ffafriol ar unrhyw arian
y maen nhw’n ei fenthyca.

Darbodion rheolaethol — wrth i fusnesau dyfu, maen nhw’n gallu cyflogi rheolwyr arbenigol. Bydd y rheolwyr
hyn yn gwybod sut i gael y gwerth gorau am bob punt (£) sy’n cael ei gwario yn y busnes, p’un a yw hynny
mewn cynhyrchu, marchnata neu brynu. Bydd hyn yn cynyddu effeithlonrwydd ac felly’n lleihau costau
cyfartalog cynhyrchu nwyddau a gwerthu’r nwyddau neu’r gwasanaethau sy’n cael eu cynnig.

Darbodion marchnata — wrth i fusnesau dyfu, bydd pob punt (£) sy’n cael ei gwario ar hysbysebu o fwy

o fudd i’r busnes. Dychmygwch gadwyn o archfarchnadoedd lleol: mae hysbyseb teledu yn cael ei chreu i
gwmpasu’r rhanbarth. Pe byddai 10 siop yn y gadwyn, byddai’n rhaid i bob un o’r 10 ohonyn nhw dalu tuag
at gost yr hysbyseb. Fodd bynnag, pe byddai ganddyn nhw 20 o siopau, yna byddai cost yr hysbyseb yn cael ei
rhannu rhwng yr 20 siop a byddai budd yr hysbyseb yn berthnasol i bob un ohonyn nhw.

Manteision maint sydd o fudd i’r diwydiant cyfan ac nid i un busnes yn unig.

Gwasanaethau

Yn aml, y busnesau mwyaf sy’n elwa ar ddarbodion maint allanol, yn enwedig os yw’r diwydiant mewn un
ardal ddaearyddol.

Darbodion cyflenwyr — efallai y bydd rhwydwaith o gyflenwyr yn cael ei ddenu i ardal lle mae diwydiant
penodol yn tyfu. Mae sefydlu busnesau cyflenwyr yn lleol, sy’n aml yn cystadlu &’i gilydd, yn lleihau costau
prynu ac yn galluogi systemau fel ‘cynhyrchu mewn union bryd’ (Just-in-Time) i gael eu defnyddio.

Darbodion addysgol — bydd colegau lleol yn sefydlu cynlluniau hyfforddi sy’n gweddu i anghenion y cyflogwyr
mwyaf, gan sicrhau bod cronfa o lafur crefftus ar gael. Mae hyn yn lleihau costau recriwtio a hyfforddi ar gyfer
y busnesau hynny sy’n rhan o’r diwydiant dan sylw.

Darbodion ariannol — gall gwasanaethau ariannol wella, gyda banciau a sefydliadau ariannol eraill yn darparu
gwasanaethau a all fod wedi’u hanelu at ddiwydiant penodol. Er enghraifft, ar gyfer diwydiant lle gallai llif
arian fod yn broblem benodol, gallai gwasanaethau ffactorio dyledion fod ar gael am bris cystadleuol.

Gallai’r darbodion maint hyn gael eu hystyried yn feintiol eu natur h.y. gallan nhw gael eu mesur gan
ddefnyddio dulliau ariannol. Rydym yn gwybod yn union faint sy’n cael ei arbed ar brynu deunyddiau crai,
rydym yn gwybod yn union faint sy’n cael ei arbed pan fydd benthyciad yn cael ei ail-drafod ar gyfradd llog is.

Y ffactorau sy’n achosi costau uwch fesul uned allgynnyrch pan fydd maint cyfundrefn yn parhau i gynyddu
— achosion aneffeithlonrwydd mewn cyfundrefnau mawr.

Pan fydd annarbodion yn digwydd, bydd costau cyfartalog cynhyrchu yn cynyddu gydag allgynnyrch.
Gadewch i ni fynd yn 6l at enghraifft y safle adeiladu.

Efallai fod y fforman yn gallu edrych ar 61 10 o weithwyr yn effeithiol gan sicrhau bod pob un ohonyn nhw’n
cloddio pum metr yr awr; ond pe byddai 15 o weithwyr, efallai y byddai’r allgynnyrch cyfartalog yn dechrau
disgyn. Mae hyn yn digwydd oherwydd efallai nad yw’r goruchwylydd yn gallu goruchwylio’r holl weithwyr a
sicrhau bod pob un ohonyn nhw’n gweithio hyd eithaf eu gallu, a gallai rhai ohonyn nhw gymryd mantais ar
hyn a gweithio’n arafach. Nawr, mae costau cyfartalog allgynnyrch yn cynyddu. Mae gennym ni annarbodion
maint.

Fel darbodion maint, gall annarbodion maint fod yn fewnol ac yn allanol.

Materion cyd-drefnu — Po fwyaf y daw cyfundrefn, mwy anodd ydyw i’'w gyd-drefnu. Yn anochel, mae llawer
o ddirprwyo, a gall grymuso mwyfwy o reolwyr i wneud eu penderfyniadau eu hunain arwain at adrannau
gwahanol yn symud i gyfeiriadau gwahanol. Er mwyn gwrthsefyll hyn, rhaid cynnal nifer o gyfarfodydd rheoli.
Gall yr amser y mae rheolwyr yn ei dreulio mewn cyfarfodydd, er mwyn ceisio sicrhau cyd-drefniant gwell
mewn cyfundrefn fawr, gael ei ystyried yn gost gyffredinol sylweddol.

Materion cyfathrebu — Wrth i gyfundrefn dyfu a lefelau hierarchaeth gynyddu, mae effeithlonrwydd ac
effeithiolrwydd cyfathrebu yn methu. Mae hyn yn arwain at gamddealltwriaeth ac aneffeithlonrwydd
cynyddol wrth i bob lefel o’r hierarchaeth symud ymhellach oddi wrth ei gilydd a negeseuon gael eu
hystumio, gan arwain at gostau cyfartalog cynyddol.

Materion cymhelliant — Yn achos busnesau mwy, mae’n anoddach bodloni a chymell gweithwyr, oherwydd
bydd Ilawer ohonyn nhw’n teimlo bod eu barn yn cael ei hanwybyddu oherwydd eu bod wedi’u hymbellhau

oddi wrth benderfynwyr y gyfundrefn. Mae hyn yn golygu efallai na fyddan nhw’n gwneud eu gorau glas
oherwydd nad ydyn nhw’n canolbwyntio ar nodau ac amcanion y gyfundrefn.

Yn aml, mae’r annarbodion hyn yn ansoddol eu natur ac yn anodd eu mesur yn ariannol — serch hynny, maen
nhw’n lleihau effeithlonrwydd y gyfundrefn o hyd.

Gorlenwi mewn ardaloedd diwydiannol — Gall tagfeydd traffig ddigwydd — gan arwain at nwyddau’n cael
eu cludo’n hwyr a staff yn cyrraedd y gwaith yn hwyr. Efallai y bydd preswylwyr lleol yn ddig am hyn a gall
cysylltiadau cyhoeddus ddioddef.

Costau cynyddol adnoddau — Mae mwy o fusnesau mewn ardal yn golygu mwy o alw am lafur i weithio yn
y diwydiant hwnnw, a gall fod yn anodd recriwtio a chadw’r gweithwyr gorau. Gallai tir, gwasanaethau a
deunyddiau ddod yn ddrytach wrth i’r diwydiant dyfu ac wrth i’r galw am yr adnoddau hyn gynyddu.

e Mae darbodion maint wedi arwain at ostwng prisiau’n sylweddol mewn rhai rhannau o’r farchnad,
sydd wedi bod o fudd i ddefnyddwyr. Electroneg, dillad a gwasanaethau ffon yw tri o’r sectorau sydd
wedi gweld prisiau’n gostwng yn sylweddol dros yr 20 mlynedd diwethaf. Felly, mae defnyddwyr yn
elwa ar y gostyngiad yng nghostau busnes os ydyn nhw’n cael eu hadlewyrchu mewn prisiau is.

e Efallai y bydd cyfranddalwyr yn elwa os bydd darbodion maint wedi helpu busnesau i ffynnu wrth
iddyn nhw gynyddu o ran eu maint, gan arwain at werthoedd cyfranddaliadau uwch.

¢ Mae rhai busnesau wedi cynyddu eu maint cymaint fel eu bod wedi dod yn gyflenwyr monopoli ac
wedi cael gwared a’u cystadleuwyr. Nid oedd y rhain yn gallu cystadlu mwyach wrth i’'w cystadleuwyr
mwy fanteisio mwyfwy ar y darbodion maint a oedd ar gael iddyn nhw.

¢ Mae cyflenwyr dan bwysau cynyddol i ddarparu nwyddau a gwasanaethau rhatach i fusnesau sy’n
gweithredu ar raddfa fawr. Profwyd bod hyn yn wir ar gyfer archfarchnadoedd mawr, gan arwain
at fusnesau llawer o ffermwyr yn methu oherwydd bod maint yr elw yr oedden nhw’n ei gael yn
anghynaliadwy.

Mae busnesau bach yn annhebygol o elwa ar ddarbodion maint mewn unrhyw ffordd fawr, felly byddan
nhw’n llai effeithlon a bydd ganddyn nhw gostau uwch na’u cystadleuwyr mwy. Sut maen nhw’n goroesi?
Wel, wrth gwrs, nid yw llawer ohonyn nhw’n gwneud hynny. Mae pob un ohonom wedi gweld busnesau

lleol a siopau annibynnol yn cau o ganlyniad i gystadleuaeth fwy yn symud i’r ardal. Fodd bynnag, mae llawer
ohonyn nhw’n gwneud yn dda o hyd, ac mae nifer o resymau posibl dros eu llwyddiant.

Maen nhw’n darparu gwasanaethau y mae’n anodd eu mwyhau. Mae’r rhan fwyaf o blymwyr, trydanwyr a

thowyr yn fusnesau bach lleol. Mae’n ymddangos eu bod nhw’n well am ddelio ag amrywiadau mewn galw,
gan addasu eu marchnad darged i amodau cyfnewidiol y farchnad. Yn yr achos hwn, mae’n ymddangos mai
hyblygrwydd yw’r ateb. Ffactorau eraill sy’n arwain at oroesiad busnesau bach yw:

¢ Maint y farchnad darged — weithiau, bydd y gwerthiannau posibl yn gweddu i fusnesau bach, er
enghraifft gwasanaethau pincio cwn neu gynelau.

¢ Dwysedd y boblogaeth — mae angen marchnadoedd targed mawr ar fusnesau mawr: os nad yw’r rhain
yn bodoli, yna mae’r farchnad ar gael i fusnesau bach.

¢ Ansawdd gwasanaeth a chynnyrch —yn aml, yr agwedd hon o ychwanegu gwerth at y busnes sy’n
cyfiawnhau’r prisiau uwch sy’n cael eu codi.

Ffyddlondeb cwsmeriaid — hyd yn oed yn yr amgylchedd adwerthu cyfoes, mae cwsmeriaid sy’n dal i

aros yn ffyddlon i siopau a darparwyr gwasanaethau lleol.

Marchnadoedd arbenigol — weithiau, bydd y segment y mae’r busnes bach yn ei dargedu yn rhy fach

i fod yn werth chweil i fusnes mawr, neu mae’r cynnyrch wedi’i warchod yn gyfreithiol am gyfnod o

amser.




